
Parathënie 

INSTAT publikon botimin “Llogaritë Rajonale në Shqipëri” në përmbushje të detyrimeve në kuadër të 
anëtarësimit në Bashkimin Evropian, ku sipas Marrëveshjes së Asocim Stabilizimit nënshkruar në vitin 
2006, Shqipëria, në vitin 2011, duhet të prodhojë PBB e saj për frymë, sipas Nomenklaturës së Njësive 
Territoriale për Statistikat (NUTS II) të Bashkimit Evropian.
Nomenklatura e njësive territoriale për statistikat (NUTS) është një klasifikim i përbashkët, në bazë të të 
cilit mblidhen dhe përpunohen, statistikat rajonale evropiane. Statistikat Rajonale janë themeli i Sistemit 
Statistikor Evropian. Ato përdoren për një sërë qëllimesh. 
Klasifikimi sipas NUTS është prezantuar nga Bashkimi Europian për një ndarje të standardizuar me 
qëllim:

i) Mbledhjen, zhvillimin dhe harmonizimin e statistikave në nivel rajonal; 
ii) Analizat socio-ekonomike të rajoneve;
iii) Për alokimin e fondeve strukturore për zhvillim.

Prodhimi i statistikave rajonale ekonomike ka rëndësi të madhe në marrjen e vendimeve të rëndësishme 
në nivel kombëtar por edhe në politikën rajonale të BE–së për alokimin e fondeve strukturore. Zhvillimi 
rajonal është i lidhur me nxitjen e investimeve si rrjedhim i proceseve vendim marrëse me mbështetje 
nga statistikat rajonale të disponueshme.

Informacioni statistikor në këtë publikim shoqërohet nga koncepte dhe definicione bazë të aplikuara në 
Llogarite Kombëtare dhe Rajonale si dhe me harta e grafikë të cilat reflektojnë rajonalizimin e treguesve 
makroekonomikë.

Informacioni i detajuar mbi nivelin e zhvillimit ekonomik sipas rajoneve dhe prefekturave do të jetë i 
dobishëm në analizat ekonomike duke ndjekur ndryshimet strukturore të rajoneve. 

Publikimi përmban rezultate të llogaritjeve të Produktit të Brendshëm Bruto dhe përbërësve të tij për vitet 
2001-2010 sipas 3 rajoneve statistikore niveli 2 dhe 12 rajoneve statistikore niveli 3 të harmonizuara me 
ndarjen e  Njësive Territoriale për Statistikat (NUTS). 

Për të lehtësuar e ndihmuar lexuesit, të dhënat janë shprehur në Euro, Dollarë (USD) si dhe në treguesin 
PPS (Purchaser Power Standard) për efekte të krahasimeve ndërkombëtare.

1. ndarja e territorit të republikës së shqipërisë në rajone statistikore 

Në 28 Prill 2011 EUROSTAT konfirmoi propozimin e Institutit të Statistikave të aprovuar nga Këshilli i 
Ministrave1 për ndarjen e Shqipërisë në 3 rajone statistikore niveli 2 dhe 12 rajone statistikore niveli 3, 
që i korrespondojnë prefekturave ekzistuese, përbërja e të cilave paraqitet në tabelën e mëposhtme:

1  Vendimi i KM nr.1037 date 15.12.2010, “Mbi Implementimin e Nomenklaturës “Shqipëria në 3 (tri) rajone  
NUTS II” sipas nomenklaturës mbi Njësitë Territoriale për Statistikat (NUTS) të Bashkimit Europian”

struktura rajonale e shqipërisë sipas ndarjes nuts

Rajoni Statistikor 
Niveli 1

Rajoni Statistikor 
Niveli 2

Rajoni Statistikor   
Niveli 3

Republika e Shqipërisë

Veri

Dibër
Durrës
Kukës
Lezhë
Shkodër

Qendër 
Elbasan
Tiranë

Jug

Berat
Fier
Gjirokastër
Korçë
Vlorë

Ndarja e territorit të Republikës së Shqipërisë është në koherencë me rregulloren e Komisionit Europian 
(KE-së) nr 1059/2003 mbi Parlamentin Europian si dhe me Këshillin e tij më datë 26 maj 2003 mbi 
vendosjen e klasifikimit të njësive territoriale për statistikat (NUTS).

Numri i popullsisë për çdo njësi jo-administrative në nivel NUTS II është i harmonizuar me intervalin e 
vendosur nga Komisioni Europian nga 800 mijë banorë në një maksimum prej 3 milion banorësh. 

Rajonet statistikore Niveli 3 janë njësi administrative (Prefekturat). Numri mesatar i popullsisë për nivelin 
3 është 266,201 banorë për vitin 2009 brenda intervalit 150 në 800 mijë banorë.

NUTS Numri minimal 
i banorëve 

Numri maksimal 
i banorëve 

NUTS 1 3.000.000 7.000.000
NUTS 2 800.000 3.000.000
NUTS 3 150.000 800.000

2.   burimet e të dhënave në llogaritjen e vshb2-së rajonale 

Vlerësimi i Llogarive Rajonale bazohet në burimet e disponueshme të të dhënave të Llogarive  
Kombëtare.

Burimet kryesore të të dhënave përfshijnë: burime statistikore dhe burime administrative. Ndër burimet 
statistikore përmëndim të dhëna nga Anketa Strukturore Ndërmarrjeve (ASN),  Anketat e Bujqesisë 
e të peshkimit nga Ministria e Buqesisë dhe Ministria e Mjedisit, Anketa mbi Forcat e Punës (AFP), 
Statistikat e Çmimeve, Regjistri i Ndërmarrjeve, etj. Ndër burimet administrative mund të përmëndim 
psh. të dhënat nga shitjet (TVSH), pasqyrat financiare vjetore, raportet vjetore të Sistemit Bankar, të 
Sigurimeve, të ardhurat dhe shpenzimet e buxhetit të Shtetit, etj. 

Pasqyra e burimeve kryesore të të dhënave në llogaritjen e Vlerës së Shtuar Bruto paraqiten në Aneksin B. 

3.   metodologjia në llogaritjen e vshb-së rajonale 

Kjo pjesë e dokumentit paraqet një përshkrim të përgjithshem për parimet metodologjike të llogaritjes së 
VSHB-së Rajonale, duke përshkruar burimet të cilat janë përdorur në llogaritjen e treguesve rajonalë si 
dhe metodat që janë aplikuar. 

3.1   Parime të aplikuara sipas degëve të ekonomisë

Llogaritë Rajonale janë një specifikim rajonal i llogarive korresponduese të ekonomisë kombëtare. 
Llogaritë Rajonale sigurojnë një ndarje rajonale për agregatët më të rëndësishëm si Vlera e Shtuar 
Bruto sipas degëve kryesore të ekonomisë, Produktit të Brendshem Bruto etj.

Konceptet e Llogarive Kombëtare përdoren gjithashtu në Llogaritë Rajonale. Me vlerësimin e Llogarive 
Rajonale diferencat rajonale strukturore, zhvillimet e ekonomisë bëhen më të dukshme.

•	  Koncepte dhe klasifikimet e përdorura

Llogarite Rajonale në Republikën e Shqipërisë bazohen në të njëjtat koncepte të ESA 95 si dhe me 
klasifikimet e NVE Rev 1.1 respektivisht. Versioni kombëtar i Nomenklaturave të Veprimtarive Ekonomike 
është paraqitur në Aneksin A.

•	  Parimi i rezidencës

Parimi kryesor për alokimin e VSHB-së në Llogaritë Rajonale është se Vlera e Shtuar Bruto (VSHB) 
duhet të alokohet në rajonin ku njësia prodhuese është rezidente (shiko ESA 95 paragrafi 13.19 dhe 
13.20) , pra që do të thotë se VSHB alokohet në rajonin ku krijohet.  

Parimi i rezidencës është vecanërisht i rëndësishëm për tu aplikuar në disa degë si energjia, transporti, 
etj. Problemi kryesor qëndron në alokimin e VSHB-së sipas kompanive . Gjatë periudhës së llogaritjeve, 
nuk ekzistojnë të dhëna të vecanta për njësitë lokale (Local Unit-Termi Angl.) si dhe/ose për njësi të cilat 
janë pjesë përbërëse të kompanive që kanë aktivitet në më shumë se një prefekturë.

Në shpërndarjen e VSHB-së në Shqipëri jane përdorur si pesha rajonale, të dhëna nga ASN (pagat 
mesatare dhe sigurimet shoqërore sipas degeve) si dhe të dhëna nga AFP (numri i personave të punësuar 
sipas vendit të punës dhe sipas strukturës së degëvë të ekonomisë).  Përmirësimet e mëtejshme janë 
paraqitur në Kapitullin 5.

•	  trajtimi i aktiviteteve ndihmese 

Aktualisht për aktivitetet ndihmëse nuk ekziston një rregull specifik në vlerësimin statistikor. Kjo lidhet 
edhe me faktin se INSTAT nuk ka të dhëna të disponueshme për njesitë lokale.

Identifikimi dhe alokimi i aktiviteteve ndihmëse në rajonet ku ato janë vendosur do të bëhet i mundur 
mbas përdorimit të rezultateve të Regjistrimit të Ndërmarrjeve Ekonomike Jo-Bujqësore të vitit 2010, 
i cili do të na japë mundësi për njohjen më të mirë të shtrirjes territoriale të aktiviteteve ndihmëse për 
ndërmarrjet që ushtrojnë veprimtarinë e tyre në shumë rajone (prefektura)

2 VSHB-Vlera e Shtuar Bruto



8

•	  shpërndarja e Fisim-it

Ndarja e treguesit FISIM është kryer në proporcion me peshën e VSHB-së sipas rajoneve statistikore 
niveli 3.  

•	  kalimi nga vshb në Pbb

Sipas rekomandimeve të EUROSTAT taksat mbi produktet (D.21) dhe subvencionet (D.3) rajonalizohen 
me të njëjtën strukturë si struktura rajonale e VSHB-së me cmime bazë (alokim proporcional).

3.2   Metoda specifike në llogaritjen e VSHB-së Rajonale

Metoda kryesore e përdorur në llogaritjet e paraqitura ështe metoda Lart-Poshtë (Top-Down). Kjo 
metodë aplikohet duke shpërndarë treguesin në nivel ekonomie në rajonet statistikore duke përdorur 
pesha rajonale (çelësa) sa më të afërt me treguesin që do të vlerësohet. Metoda quhet Lart-Poshtë pasi 
treguesi shpërndahet sipas rajoneve dhe jo sipas njësive lokale. 

Në alokimin e Vlerës së Shtuar Bruto u aplikua metoda Lart-Poshtë nga vlerat kombëtare në ato 
rajonale, për degët e Bujqësisë, gjuetisë, sivikulturës dhe peshkimit duke përdorur si çelës shpërndarjeje 
treguesin e prodhimit për këto degë. Kjo metodë u aplikua gjithashtu për degët e industrisë nxjerrëse 
dhe përpunuese, ndërtimit, tregtisë, tranportit, telekomunikacionet, shërbimeve të biznesit, aktiviteve të 
tjera të sherbimit kolektiv, social dhe individual. Pesha për alokimin e VSHB-së në nivel kombëtar për 
degët më sipër është një produkt vektorial i pagës mesatare nga Anketa Strukturore e Ndërmarrjeve-
ASN dhe numrit të punonjësve sipas vendit të punës nga  Anketa e Forcave të Punës- AFP. Punësimi 
sipas vendit të punës pranon Parimin e Rezidencës për alokimin e VSHB-së në rajonet përkatese. 

Ndërsa për degët e administratës, arsimit dhe shëndetësisë publike u aplikua metoda Pseudo-Poshtë-
Lart (Pseudo-Bottom-Up).  Kjo metodë  aplikon pesha rajonale ku mungojnë të dhëna per njësitë lokale.  
Për këto degë u përdor vlera e shtuar -  pagat dhe kontributet shoqërore nga burime administratives si 
çelës, të cilat më pas u agreguan në rajonet statistikore nivel 2,3.

3.3   aspektet e llogaritjes së vshb-së rajonale me çmime konstante

Në vlerësimin e treguesve me cmime konstante janë përdorur deflatorët nacionalë sipas degëve të 
ekonomisë. Aktualisht nuk ka informacion rajonal mbi çmimet në këtë shpërndarje. Çmimet konstante janë 
vlerësuar si në Llogaritë Kombëtare Vjetore mbi bazën e shpërndarjes me çmimet e vitit të mëparshëm. 
E njëjta metodikë përdoret edhe në një seri vëndesh të Bashkimit Evropian, si psh Republika Çeke, 
Danimarka, etj.

Ne ndërtimin e serive kohore mbi ritmet e rritjes reale të PBB-së Rajonale sipas rajoneve statistikore 
niveli 2, 3 për periudhen 2001-2010 sipas degëve të ekonomisë u aplikua struktura rajonale e VSHB-
së për vitin 2008 duke marrë në konsideratë ndryshimet vjetore sipas degëve të ekonomisë në nivel 
kombëtar. Treguesit si FISIM, taksat mbi produktet dhe subvencionet u shpërndanë sipas strukturës së 
VSHB-së për secilin vit.

4.   llogaritë rajonale në shqipëri viti 2010

Vlerësimi i Llogarive Rajonale në Shqipëri bazohet në konceptet e Llogarive Kombëtare Vjetore në 
përputhje me metodologjinë e ESA 95 Kapitulli 13 – Llogaritë Rajonale. Indikatorët rajonalë mbulojnë 
vitet 2001-2010 të publikuara sipas rajoneve statistikore nivelet 2 dhe 3, sipas 6 degëve kryesore.

Publikimi përmban tregues të Vlerës së Shtuar Bruto Rajonale -VSHB-së  dhe PBB-së me cmime 
korrente dhe konstante për vitet  2001-2010. Treguesit makroekonomikë rajonalë janë të disponueshëm 
për 3 rajonet statistikore niveli 2 si dhe për 12  rajonet statistikore niveli  3 - prefekturat. Treguesit janë 
në përputhje me rekomandimet e EUROSTAT.

4.1   Pbb për frymë sipas rajoneve statistikore nivelet 2 dhe 3

PBB për frymë llogaritet si raport i PBB-së së vendit ose rajonit në raport me popullsinë banuese.

Në vitin 2010 Produkti i Brendshëm Bruto për frymë në rajonin statistikor niveli 1 (Shqipëria) ishte 424 
mijë lekë. Sipas rajoneve statistikore niveli 2, në rajonin Qendër PBB për frymë ishte 536 mijë lekë ose 
26,2% mbi totalin ekonomisë, ndërsa në rajonet Veri dhe Jug ishte përkatësisht 349 mijë lekë dhe 373 
mijë lekë ose 17,8% dhe 12,1%, nën mesataren.

Niveli më i lartë i Prodhimit të Brendshëm Bruto për frymë në vitin 2010 ishte në Tiranë me 614 mijë lekë 
ose 44.6%, i ndjekur nga prefektura Durrës me 0.7 % mbi mesataren e vendit. PBB për frymë në 10 
rajonet statistikore niveli 3 ishte nën mesataren kombëtare me variancë nga 60.9% në Dibër në 95.9% 
në Gjirokastër.

PPB për Frymë viti 2010 AL =100

PBB për Frymë në PPS 2010 EU27=100

•	  Pbb për frymë në PPs3

Si krahasim me nivelin ekonomik të vendeve të BE-së përdoret koeficienti PPS, i llogaritur nga 
EUROSTAT sipas deflatorëve të vendeve përkatëse. Ky tregues është i rëndësishëm në eliminimin e 
diferencave në nivelin e çmimeve në BE.

PBB  dhe komponentët e tij konvertohen me nivelin e çmimeve mesatare të BE-së. PBB për frymë i 
shprehur në termat e PPS-së është një tregues i rëndësishëm në shpërndarjen e fondeve rajonale sipas 
Politikës Strukturore.

Në vitin 2010 vlera e PBB-së në raport me mesataren e BE-së u vlerësua për të gjitha Rajonet Statistikore 
niveli 2 dhe 3 të harmonizuara me rajonet NUTS të BE-së. 

PBB për frymë për rajonet në Shqipëri dhe për prefekturat në lidhje me mesataren BE-së paraqitet në 
grafikun më poshtë dhe në seri kohore në tabelën 13.

Në vitin 2010 Produkti i Brendshëm Bruto për frymë në PPS në Rajonin Statistikor Niveli 1 - Republika e 
Shqipërisë ishte 30.1% në raport me mesataren e BE-së. Sipas rajoneve statistikore niveli 2, në rajonin Qendër 
PBB frymë në PPS ishte 38.0% ndërsa në rajonet Veri dhe Jug ishte përkatësisht 24.7% dhe 26.4%.

Sipas rajoneve statistikore Niveli 3 Produkti i Brendshëm Bruto për frymë në termat e  PPS në vitin 2010 
varjoi nga 18.3% në Dibër në 43.5% në Tiranë.

3     Purchasing Power Standard

4.2   vlera e shtuar bruto sipas degëve të ekonomisë dhe rajoneve statistikore    
              (prefekturave) 
Në vitin 2010, vlera e Produktit të Brendshëm Bruto ishte 1,222,462 milionë lekë. Rritja ekonomike 
reale në krahasim me vitin 2009 u rrit me 3.77 %. Në këtë paragraf janë paraqitur ritmet e rritjes sipas 
rajoneve statistikore. 

PBB reale u rrit në të gjitha rajonet statistikore niveli 2, norma e rritjes varion midis rajoneve. Rajoni Veri 
u rrit me 5.9 % në krahasim me 2009, Rajoni  Jug në 5.1 % dhe Rajoni Qendër me 1.9 % . 

Ne Rajonin Statistikor niveli 3 rritja reale e PBB-së varjoi  nga 0.3 % në Tiranë në 9.6 % në Gjirokastër.

Rajonet me proporcion të ulët në raport me totalin e PBB-së kanë ndryshime më të ndjeshme në ritmet 
e rritjes, rasti i Gjirokastrës.

•	  vlera e shtuar bruto sipas degëve të ekonomisë dhe rajoneve statistikore 

Në vitin 2010, dega e bujqësisë dhe peshkimit, në gjenerimin e vlerës së shtuar bruto kombëtare, 
përbënte 19.3% të totalit të ekonomisë. Dega e bujqësisë dhe peshkimit  pati një rritje prej 0,6% në 
krahasim me vitin 2009.
Sipas rajoneve statistikore niveli 3, pesha në degën e bujqësisë, gjuetisë dhe peshkimit varioi nga 5%  
në Tiranë e deri në 40% në Fier. Shumica e rajoneve statistikore niveli 3 kishin peshën e degës së 
bujqësisë, gjuetisë dhe peshkimit mbi mesataren kombëtare.

dega e industrisë, në gjenerimin e vlerës së shtuar bruto kombëtare, përbënte 11,7% të totalit të 
ekonomisë. Dega e industrisë pati një rritje prej 1,63% në krahasim me vitin 2009. Sipas rajoneve 
statistikore niveli 3, pesha në degën  e industrisë varioi nga 3% në Kukës e deri në 20 %  në Elbasan.  
Rajonet statistikore niveli 3 me peshën e degës së industrisë mbi 11,7% janë përkatësisht: Korça, Fieri, 
Durrësi dhe Elbasani.

dega e ndërtimit, në gjenerimin e vlerës së shtuar bruto kombëtare, përbënte 11.0% të totalit të 
ekonomisë. Dega e ndërtimit pati një rënie prej 3,24% në krahasim me vitin 2009. Sipas rajoneve 
statistikore niveli 3, pesha në degën e industrisë varioi nga 3% në Dibër  në 18%  në Tiranë. Rajonet 
statistikore niveli 3 me peshën e degës së ndërtimit mbi 11,0% janë përkatësisht: Tirana, Vlora, dhe 
Kukësi.

dega e tregtisë, hotelerisë, transportit dhe komunikacionit, në gjenerimin e vlerës së shtuar 
bruto kombëtare përbënte 30,5% ndaj totalit të ekonomisë. Dega e tregtisë, hotelerisë, transportit dhe 
komunikacionit pati një rritje prej 0,39% në krahasim me vitin 2009. Sipas rajoneve statistikore niveli 
3, pesha në këtë degë varioi nga 17% në Dibër dhe Gjirokastër në 41% në Tiranë. Rajonet statistikore 
niveli 3 me peshën e degës së tregtisë, hotelerisë, transportit dhe komunikacionit mbi 11,7% janë 
përkatësisht: Durrës dhe Tiranë.

Dega e ndërmjetësimit financiar, në gjenerimin e vlerës së shtuar bruto kombëtare, përbënte 14.1%  
të totalit të ekonomisë. Dega e ndërmjetësimit financiar pati një rënie prej 0.02% në krahasim me vitin 
2009. 
Sipas rajoneve statistikore niveli 3, pesha në degën e veprimtarive financiare dhe të sigurimit varioi nga 
10 % në Elbasan në 30%  në Gjirokastër. Shumica e rajoneve statistikore niveli 3 kishin peshën e degës 
së aktivitete financiare dhe të sigurimit mbi mesataren kombëtare.

dega e shërbimeve të tjera duke përfshirë administratën publike dhe të mbrojtjes; sigurimi i 
detyrueshëm shoqëror,  në gjenerimin e vlerës së shtuar bruto kombëtare, përbënte 13.4%  ndaj totalit 
të ekonomisë. Dega e shërbimeve të tjera pati një rritje prej 0,62% në krahasim me vitin 2009. Sipas 
rajoneve statistikore niveli 3, pesha në këtë degë varioi nga 8% në Fier në 16 %  në Tiranë. Shumica 
e rajoneve statistikore niveli 3 me peshën e degës së shërbimeve të tjera ishin në të njëjtin nivel me 
mesataren kombëtare.

•	 Pesha ndaj Pbb-së në sipas rajoneve statistikore niveli 2,3 viti 2010

Në vitin 2010 pesha ndaj PBB-së për Rajonin Qendër ishte 46.4% e totalit të Shqipërisë i ndjekur nga 
rajoni Jug me 29.2% ndërsa rajoni Veri me 24.3%.

Në rajonin statistikor niveli 3 pesha më e ulët ndaj totalit të PBB-së ishte në Kukës me 2.3% ndërsa me 
peshën më të madhe ishte Tirana me 36.6%.  

Veri 

Qendër 

Jug

3.1%
9.3%

2.3%

3.8%

6.3%

9.0%

Tiranë, 36.6%

4.8%

2.6%

6.2%

5.9%

29.2%

Korçë

4.3   variacioni i Pbb-së  për frymë sipas rajoneve statistikore niveli 2

Grafiku i mëposhtëm paraqet variacionin e PBB-së për frymë sipas rajoneve statistikore niveli 2 për vitin 2010. Në 
secilin rajon statistikor niveli 2 pasqyrohen variacioni midis rajoneve statistikore niveli  3 (Prefekturat me nivelin më 
të lartë dhe më të ulët të PBB  për frymë). 

Rajoni Qendër ka variacionin më të madh në intervalin midis Elbasanit 352.2 lekë dhe Tiranës me 613.9 lekë. 
Veriu ka variacionin e dytë më të madh midis Dibrës 258.4 lekë dhe Durrësit 427.6 lekë. Jugu ka variacionin më 
të ulët midis Korçës 326.5 lekë dhe Vlorës me 407.1 lekë.

PBB për frymë është një indikator i rëndësishëm në krahasimin e rajoneve midis tyre dhe në kontekstin e BE-së. 

4.4   Pozicioni i tiranës në republikën e shqipërisë 

Kryeqyteti i Shqipërisë midis 12 rajoneve administrative ka pozicion të vecantë. Këtu janë shumica e 
institucioneve qeveritare si dhe zyrat qëndrore të kompanive më të rëndësishme multirajonale4. 

Në vitin 2009  Tirana kishte një popullsi prej 25% të totalit me rreth 37.9 % të PBB-së. PBB për banorë 
ishte 51.2% mbi mesataren e vendit.

Disa nga faktorët kryesorë janë përqëndrimi i vlerës së shtuar të sektorit të ndërtimit, shërbimeve 
(bankat, sigurimet, si dhe telekomunikacioni), kompensimi i punonjësve është më i lartë mesatarisht në 
krahasim me rajonet e tjera si dhe nga fluksi i punonjësve që vijnë nga rajonet e tjera5.

Rajoni Statitikor Niveli 3, variacioni i PBB-së për frymë në rajonet nivel 2, viti 2010  

4     Kompani me aktivitet në më shumë se një prefekturë
5     Commuters - Njerëz që punojnë në një rajon dhë jetojnë në një rajon tjetër.

4.5   diversiteti i rajoneve statistikore niveli 2 në shqipëri 

Rajonet Statistikore në Shqipëri Veriu, Qendra dhe Jugu kanë karakteristika të ndryshme demografike, 
në strukturen e degëve, si dhe në performancën ekonomike.

Veriu ka një sipërfaqe prej 37.9 % të territorit, në vend të dytë për nga madhesia, dhe me një popullsi 
prej 29.3 % ndaj totalit. 

Rajoni Qendër ka një sipërfaqe prej 16.9 % të territorit me përqindjen më të madhe të popullsisë prej 
35.8 % ndërsa rajoni Jug ka sipërfaqen më të madhe prej 45.2 % me një popullsi prej 35.0 % ndaj totalit. 

Këto variacione në popullsinë rajonale reflektohen në masën e VSHB-së si dhe në të ardhurat. 
Ndryshueshmëria midis rajoneve në përmasa të tyre bën të vështirë krahasimin e performancës rajonale 
ekonomike duke përdorur të dhëna abosolute. Kjo ndryshueshmëri matet duke përdorur indikatorin për 
frymë të popullsisë.

Rritja ekonomike mund të variojë nga rritja për frymë në rajone ku popullsia është rritur ose zvogëluar.

Sipërfaqja Popullsia 2009 Dendësia 
e Popullsisë 

km 2 nr banore/km 2

Niveli  1 Shqipëria 28,748 3,194,417 111.1

Veri 37.90% 29.30% 85.7

Qendër 16.90% 35.80% 235.7

Jug 45.20% 35.00% 86

Niveli  3

Dibër 9.00% 4.40% 54.1

Durrës 2.70% 9.70% 405.3

Kukës 8.30% 2.50% 33.4

Lezhë 5.60% 5.00% 98

Shkodër 12.40% 7.70% 69.1

Elbasan 11.10% 10.70% 107.2

Tiranë 5.70% 25.00% 484.4

Berat 6.30% 5.30% 95

Fier 6.60% 11.70% 197.9

Gjirokastër 10.00% 3.20% 35.6

Korcë 12.90% 8.10% 69.4

Vlorë 9.40% 6.60% 78.2

Jug

Tregues Rajonalë viti 2009

Niveli  2

Veri

Qendër

Rajoni Statistikor

5.   Përmirësimi i burimeve të të dhënave 

•	  Regjistrimi  i Ndërmarrjeve Jo-financiare

Baza kryesore që do të ndikojë në rritjen cilësore të treguesve si dhe në  përmirësimin e mëtejshëm të 
metodologjisë në llogaritjen e VSHB-së Rajonale në Shqipëri është përdorimi i të dhënave nga regjistrimi 
i Ndërmarrjeve jo-Bujqësore. Me anë e rezultateve të marra nga Regjistimi do të bëhet e mundur marrja 
e informacioneve shtesë për njësitë multi-rajonale (Shifra e afarizmit, nr. i punonjesve, pagat,etj). Në 
këtë mënyrë do të bëhet e mundur identifikimi i njësive lokale si dhe shpërndarja përkatëse e treguesve. 

•	 Censusi  i Popullsisë

Nepërmjet ketij censusi do të merret informacion më i detajuar  rreth punësimit sipas degëve të ekonomisë 
si një tregues shtesë për ndarjen rajonale të kompanive qe ushtrojnë aktivitet në më shume se një rajon. 
Rezultatet nga Censusi i Popullsisë do të jenë thelbësore në procesin e llogaritjeve si dhe në treguesit 
e  VSHB-së dhe PBB për frymë duke siguruar një bazë nisëse (benchmark) për vlerësimin e popullsisë.

•	 Censusi  i bujqësisë

Censusi i ardhshëm i bujqësisë do të japë informacion të hollesishem per degen e bujqesisë në 
shpërndarjen e VSHB sipas rajoneve statistikore. 

•	 zgjerimi i anketës strukturore të ndërmarrjeve

Zgjerimi i pyetësorit të Anketës Strukturore të Ndërmarrjeve do të sigurojë të dhëna për modulin rajonal 
sidomos për kompanitë multirajonale me informacion rreth: Njesive lokale, numri i të punësuarve, 
pagat,si dhe të dhëna për sektorin e ndërtimit (investimet).

Ne këtë pyetësor do të mblidhet informacion i detajuar për kompanitë sipas madhësisë së tyre për 
periudhën kontabile.

5.1   zgjerimet e mëtejshme të llogarive rajonale  

Mbas implementimit të treguesve bazë makroekonomikë sipas rajoneve statistikore si VSHB-ja Rajonale 
sipas degeve dhe PBB-ja Rajonale, INSTAT do të fokusohet në zgjerimin e treguesve rajonale si Formimi 
Bruto i Kapitalit Fiks, Shpenzimet Rajonale të Qeverisë etj.

6.   Publikimi, Politikat e revizionimit

Llogaritë  Rajonale në Shqipëri  do të botohen rregullisht çdo vit pas publikimit  të Llogarive Kombëtare 
Vjetore sipas kalendarit të botimeve.  Treguesit  vjetorë të PBB-së si dhe të Llogarive Rajonale dhe  
komponentët e tyre janë subjekt i  revizionimeve.

Revizionimet kryesore lidhen me metodologjinë e përdorur me ndryshimet në koncepte, definicione dhe 
klasifikime të përdorura ose me përmirësimin e burimeve statistikore. 

Duke marre parasysh faktin se Llogaritë Rajonale janë një specifikim i Llogarive Kombëtare Vjetore, të 
gjitha ndryshimet në nivel kombëtar vjetor reflektohen në Llogaritë Rajonale.

Publikimi do të jetë i disponueshëm në faqen zyrtare të INSTAT www.instat.gov.al

Anekse

A 1 Bujqësia, gjuetia dhe silvikultura Bujqesia, gjuetia dhe silvikultura

B 2 Peshkimi Peshkimi

3 Industria nxjerrëse e produkteve energjitike

4 Industria nxjerrëse e produkteve jo-energjitike

5 Industria e produkteve ushqimore me bazë drithërat

6 Industria e produkteve të tjera ushqimore

7 Industria e tekstile, e veshjes dhe e lëkurës

8 Industria e përpunimit të drurit, artikujve prej druri, 
mobiljeve, letrës, shtypshkrime dhe botime

9 Produkte të koksifikimit, rafinimit dhe industrisë nukleare

10 Industria kimike, kauçukut dhe plastikës.

11 Industria e produkteve minerale jo-metalike

12 Industria e metaleve bazë dhe fabrikimi i produkteve prej 
metali

13 Industria e makineri pajisjeve

E 14 Energji elektrike, gaz, uje dhe avull Energji elektrike, gaz, uje dhe avull

F 15 Ndertimi Ndërtimi

G 16
Tregetia me shumice dhe pakice, Riparimi i 
automobilave, motocikletave dhe paisjeve 
shtepiake

Tregtia

H 17 Hotele dhe restorante Hotele dhe restorante

18 Transporti

19 Posta dhe komunikacioni

J 20 Ndermjetesimi monetar dhe financiar Ndermjetesimi monetar dhe financiar

K 21 Pasurite e patundshme, dhenia me qera, 
aktivitete profesionale

Pasurite e patundshme, dhenia me qera, aktivitete 
profesionale

L 22 Administrata publike dhe mbrojtja Administrata publike dhe mbrojtja 

M 23 Edukimi Edukimi

N 24 Shendetesia dhe veprimtari sociale Shendetesia 

O 25 Aktivitete të tjera të sherbimit kolektiv , social 
dhe individual

Aktivitete të tjera të sherbimit kolektiv, social dhe 
individual

I Transporti, magazinimi dhe komunikacioni 

Kodi Dega
NVE Rev.1.1

C Industria Nxjerrëse

D Industria perpunuese

Aneksi A. Nomenklatura e Veprimtarive Ekonomike

NVE Rev. 1.1 Burimet e të Dhënave

1 Bujqesia, gjuetia dhe silvikultura Anketa Bujqësore nga Ministria e Bujqesisë

2 Peshkimi Anketa mbi Peshkimin nga Ministria e Mjedisit

3 Industria nxjerrëse e produkteve energjitike Bilance kontabile, ASN, AFP, të dhëna nga sigurimet

4 Industria nxjerrëse e produkteve jo-energjitike Bilance kontabile, ASN, AFP,  të dhëna nga sigurimet

5 Industria e produkteve ushqimore me bazë drithërat Bilance kontabile, ASN, AFP,  të dhëna nga sigurimet

6 Industria e produkteve të tjera ushqimore Bilance kontabile, ASN, AFP,  të dhëna nga sigurimet

7 Industria e tekstile, e veshjes dhe e lëkurës Bilance kontabile, ASN, AFP,  të dhëna nga sigurimet

8 Industria e përpunimit të drurit, artikujve prej druri, 
mobiljeve, letrës, shtypshkrime dhe botime Bilance kontabile, ASN, AFP,  të dhëna nga sigurimet

9 Produkte të koksifikimit, rafinimit dhe industrisë nukleare Bilance kontabile, ASN, AFP,  të dhëna nga sigurimet

10 Industria kimike, kauçukut dhe plastikës. Bilance kontabile, ASN, AFP,  të dhëna nga sigurimet

11 Industria e produkteve minerale jo-metalike Bilance kontabile, ASN, AFP,  të dhëna nga sigurimet

12 Industria e metaleve bazë dhe fabrikimi i produkteve 
prej metali Bilance kontabile, ASN, AFP,  të dhëna nga sigurimet

13 Industria e makineri pajisjeve Bilance kontabile, ASN, AFP,  të dhëna nga sigurimet

14 Energji elektrike, gaz, uje dhe avull Bilance kontabile, ASN, AFP,  të dhëna nga sigurimet

15 Ndërtimi Bilance kontabile, ASN, AFP,  të dhëna nga sigurimet

16 Tregtia Bilance kontabile, ASN, AFP,  të dhëna nga sigurimet

17 Hotele dhe restorante Bilance kontabile, ASN, AFP,  të dhëna nga sigurimet

18 Transporti Bilance kontabile, ASN, AFP,  të dhëna nga sigurimet

19 Posta dhe komunikacioni Bilance kontabile, ASN, AFP,  të dhëna nga sigurimet

20 Ndermjetesimi monetar dhe financiar
Raporti Vjetor i Sistemit Bankar, Bilancet Kontabile,
të dhena nga sigurimet 

21 Pasurite e patundshme, dhenia me qera, aktivitete 
profesionale Bilance kontabile, ASN, AFP, TVSH dhe LSMS

22 Administrata publike dhe mbrojtja Buxheti i Shtetit, të ardhurat dhe shpenzimet

23 Edukimi Buxheti i Shtetit, të ardhurat dhe shpenzimet

24 Shendetesia Buxheti i Shtetit, të ardhurat dhe shpenzimet

25 Aktivitete të tjera të sherbimit kolektiv , social dhe 
individual Bilance kontabile, ASN, AFP,  të dhëna nga sigurimet

Aneksi B.1: Përshkrimi i burimeve të të dhënave sipas strukturës së  aktiviteteve A25 NVE Rev 1.1

NVE Rev. 1.1 Metoda e aplikuar Çelësi 

1 Bujqesia, gjuetia dhe silvikultura Top-down Prodhimi

2 Peshkimi Top-down Prodhimi

3 Industria nxjerrëse e produkteve energjitike Top-down Paga dhe kont. shoqërore

4 Industria nxjerrëse e produkteve jo-energjitike Top-down Paga dhe kont. shoqërore

5 Industria e produkteve ushqimore me bazë drithërat Top-down Paga dhe kont. shoqërore

6 Industria e produkteve të tjera ushqimore Top-down Paga dhe kont. shoqërore

7 Industria e tekstile, e veshjes dhe e lëkurës Top-down Paga dhe kont. shoqërore

8 Industria e përpunimit të drurit, artikujve prej druri, 
mobiljeve, letrës, shtypshkrime dhe botime Top-down Paga dhe kont. shoqërore

9 Produkte të koksifikimit, rafinimit dhe industrisë 
nukleare Top-down Paga dhe kont. shoqërore

10 Industria kimike, kauçukut dhe plastikës. Top-down Paga dhe kont. shoqërore

11 Industria e produkteve minerale jo-metalike Top-down Paga dhe kont. shoqërore

12 Industria e metaleve bazë dhe fabrikimi i produkteve 
prej metali Top-down Paga dhe kont. shoqërore

13 Industria e makineri pajisjeve Top-down Paga dhe kont. shoqërore

14 Energji elektrike, gaz, uje dhe avull Top-down Paga dhe kont. shoqërore

15 Ndërtimi Top-down Paga dhe kont. shoqërore

16 Tregtia Top-down Paga dhe kont. shoqërore

17 Hotele dhe restorante Top-down Paga dhe kont. shoqërore

18 Transporti Top-down Paga dhe kont. shoqërore

19 Posta dhe komunikacioni Top-down Paga dhe kont. shoqërore

20 Ndermjetesimi monetar dhe financiar Top-down Paga dhe kont. shoqërore

21 Pasurite e patundshme, dhenia me qera, aktivitete 
profesionale Top-down Paga dhe kont. shoqërore

22 Administrata publike dhe mbrojtja Pseudo-bottom-up Vlera e shtuar

23 Edukimi Pseudo-bottom-up Vlera e shtuar

24 Shendetesia Pseudo-bottom-up Vlera e shtuar

25 Aktivitete të tjera të sherbimit kolektiv, social dhe 
individual Top-down Paga dhe kont. shoqërore

Aneksi B.2: Përshkrimi i Metodës së aplikuar si dhe çelësi i përdorur sipas strukturës së aktiviteteve NVE Rev. 1.1

Aneks C: Harta 

